
OBRAZLOŽENJE 

 

I. PRAVNI OSNOV 

 

 Pravnii osnov za donošenje Izmjena i dopuna Budžeta Zeničko-dobojskog kantona za 2026. 

godinu, sadržan je u članu 37. stav 1. tačka f) i g) Ustava Zeničko-dobojskog kantona kojim je utvrđeno 

ovlaštenje Skupštine Kantona da donosi Budžet Kantona i članu 37. Zakona o budžetima u Federaciji 

Bosne i Hercegovine ("Službene novine Federacije Bosne i Hercegovine", broj: 102/13, 9/14, 13/14, 

8/15, 91/15, 102/15, 104/16, 5/18, 11/19, 99/19, 25a/22, 7/25 i 6/26). 

 

II. RAZLOZI ZA DONOŠENJE 

 

 Razlozi za donošenje Izmjena i dopuna Budžeta za 2026. godinu nalaze se, između ostalog, u 

činjenicama kako slijedi: 

− otvaranja novih pozicija Ministarstva zdravstva namijenjenih za kupovinu zemljišta i građevine,  

− potrebi planiranja isplate plaća u skladu sa sporazumima Vlade Zeničko-dobojskog kantona i 

reprezentativnih sindikata o povećanju osnovice i boda za obračun plaća za razdoblje od 

01.07.2026 do 31.12.2026.godine, 

− preraspodjele sredstava unutar i između budžetskih korisnika kao i odluke o uvećanjima budžeta 

po osnovu ostvarenih priliva putem donacija i vlastitih sredstava, 

− potrebi planiranja dodatnih sredstava za povrat pogrešno ili više uplaćenih javnih prihoda,  

− potrebi planiranja dodatnih sredstava za organizovanje i osiguranje prijevoza učenika prema 

zahtjevu Ministarstva za obrazovanje, nauku, kulturu i sport.  

 

Prijedlog Izmjena i dopuna Budžeta Zeničko-dobojskog kantona za 2026. godinu je usklađen 

sa članom 10. i 11. Zakona o budžetima u Federaciji Bosne i Hercegovine i Revidiranim projekcijama 

javnih prihoda za 2026. godinu, broj: 05-12-5-3976/26-1 od 08.05.2026. godine, dostavljenim od strane 

Federalnog ministarstva finansija, koje su zasnovane na zadnjim zvaničnim makroekonomskim 

prognozama, preuzetim od Direkcije za ekonomsko planiranje (DEP), te prate pretpostavljena kretanja 

ključnih parametara sa kojima su u korelaciji i zasnovana su na postojećim poreznim politikama. 

Uz Prijedlog Izmjena i dopuna Budžeta Zeničko-dobojskog kantona za 2026. godinu prilaže se 

Mišljenje Federalnog ministarstva finansija broj: 06-02-4-9916-2/25 od 05.08.2026. godine, shodno 

članu 26. i 33. Zakona o budžetima u Federaciji Bosne i Hercegovine. 

U skladu sa članom 140. Poslovnika Skupštine Zeničko-dobojskog kantona - Četvrti prečišćeni 

tekst („Službene novine Zeničko-dobojskog kantona“, broj: 5/24, 8/25, 18/25 i 8/26), predlaže se 

upućivanje Prijedloga Izmjena i dopuna Budžeta Zeničko-dobojskog kantona za 2026. godinu u 

skupštinsku proceduru po skraćenom postupku, u formi Prijedloga. 

 

III. FINANSIJSKI EFEKTI 

 

     Finansijski efekt Izmjena i dopuna Budžeta Zeničko-dobojskog kantona za 2026. godinu očituje 

se uvećanjem Budžeta na prihodovnoj strani za 20.835.146 KM i rashodovnoj strani za 21.142.198 KM. 

 

 

 


